221世界母語日𠊎了解

世界項最聰明个發明就係發明語言，使得𠊎兜做得互相溝通，互相了解。但係，還係有人為著愛勇敢來講自家个語言，續來失去性命。

有一个國家安做巴基斯坦，這个國家分作東巴基斯坦摎西巴基斯坦兩部分，講無共樣个語言，就像台灣話摎美國話差毋多。有一日，佢兜个政府當毋公平，續來將西巴基斯坦个語言用作全國唯一做得使用个語言。東巴基斯坦个人當譴，大家就在1952年个2月21日示威遊行。
無想到，續發生衝突。有兜人硬係生生分人打死。這係全世界第一擺，有人為著愛講自家个母語來犧牲生命。後來，聯合國當敬佩佢兜，就摎2月21日這天定做世界母語日，𠊎兜摎佢喊做221世界母語日。佢盡大个意義，係希望大家都會講自家个母語；還愛尊重別人个母語。

這下，𠊎兜來問問小朋友幾个問題，係講你認真寫，老師會加分喔！

一、請問世界母語日係那一日？

答：

二、請問世界母語日係哪隻世界性个組織設立个？

答：

三、你个母語係那一種語言？國語？台語？客家語或者係原住民語呢？媽媽係外國小姐个小朋友也做得寫出係那一國喔！

答：

